
Veprimtaria e 2‑të e Studimit: Përpjekja 
për të Bërë Vullnetin e Zotit Pa u Lodhur
Reflekto për një kohë kur të kanë kërkuar të bëje diçka që dukej shumë e vështirë. Zoti i dha profetit Nefi 
urdhërime të vështira kur Ai i kërkoi atij t’u bënte thirrje nefitëve të ligj për pendim. Edhe pse ishte e vështirë, 
Nefi punoi me zell për ta ndjekur vullnetin e Zotit.

Lexo te Helamani 10:4–5 dhe kërko atë që i tha Zoti Nefit si rrjedhojë e besnikërisë së tij.

Një e vërtetë që mund të mësojmë nga këto vargje është se kur kërkojmë të bëjmë vullnetin e Zotit dhe i 
shërbejmë Atij pa u lodhur, Zoti do të na bekojë në shumë mënyra.

• Çfarë mund ta bëjë të vështirë të duash të bësh vullnetin e Zotit?

• Çfarë mund të mbash mend rreth Zotit që do ta bënte më të lehtë të ndjekësh vullnetin e Tij dhe jo tëndin?

Togfjalëshi pa u lodhur që përdoret në këto vargje do të thotë me zell.

• Cilat janë disa nga mënyrat se si Jezu Krishti i shërbeu Atit Qiellor pa u lodhur?

• Si mund t’i shërbesh Atit Qiellor dhe Jezu Krishtit pa u lodhur në kohën tonë?

Mendo për një synim që mund të vendosësh për të kërkuar vullnetin e Atit Qiellor dhe për t’i shërbyer Atij  
pa u lodhur. Merre parasysh ta shënosh synimin tënd në ditarin tënd të studimit.

Veprimtaria e 3‑të e Studimit: Fuqia Vulosëse
Përfytyro sikur Zoti të jep fuqinë për të bërë çfarëdo gjëje që i kërkove Atij. Profetit Nefi, Perëndia i tha se do t’i 
jepte gjithçka që Nefi dëshironte për shkak se ai “nuk do të kërko[nte] atë që është në kundërshtim me vullnetin 
[e Perëndisë]” (Helamani 10:5).

Lexo te Helamani 10:7, duke kërkuar njërën nga gjërat që Zoti i dha Nefit fuqinë për ta bërë.

Fuqia që përshkruhet te vargu 7 quhet fuqia vulosëse. Nga ky varg, mësojmë se fuqia vulosëse lidh dhe zgjidh 
në tokë dhe në qiell. Mund të jetë e dobishme të dish se të lidhësh do të thotë të bashkosh dhe të zgjidhësh do të 
thotë të shkëputësh ose prishësh.

Fuqia vulosëse që përmendet në vargun 7 është e njëjta fuqi vulosëse që mbahej nga Elia (shih te 1 Mbretërve 
17:1), Pjetri dhe apostujt (shih te Mateu 16:15–19; 18:18) dhe Jozef Smithi (shih te Doktrina e Besëlidhje 
132:46). Çelësat e po kësaj fuqie mbahen sot nga Presidenti i Kishës së Jezu Krishtit të Shenjtorëve të Ditëve 
të Mëvonshme dhe ata të cilëve ai mund t’ua delegojë. Me këtë fuqi, familjet mund të vulosen së bashku 
përgjithmonë nëpërmjet ordinancave të tempullit.

• Si mendon, përse Ati Qiellor dëshiron që ne të bëjmë besëlidhje që zbatohen në këtë jetë dhe tjetrën?

• Në ç’mënyra je bekuar nga njohuria se familjet mund të vulosen përjetësisht?

• Si ndikon njohuria se familjet mund të bashkohen përjetësisht në të menduarit apo zgjedhjet e tua tani?

